
Stjórnartillaga.
Tillaga til þingsályktunar um áætlun um vernd og orkunýtingu landsvæða.
Frá umhverfis-, orku- og loftslagsráðherra.

Við undirrituð gerum athugasemdir við VERNDAR- OG ORKUNÝTINGARÁÆTLUN að Hvammsvirkjun er 
sett í orkunýtingarflokk.

Okkur langar að benda á eftirfarandi atriði Í Matskýrslunni sem birt var Í október 2017.

Mat á umhverfisáhrifum: Ferðaþjónustan og útivist og landslag og ásýnd lands.

https://hvammur.landsvirkjun.is/Media/lv-2017-072-hvammsvirkjun-matsskyrsla2017.pdf

1. Ahrif á ferðaþjónustu og útivist
Niðurstaða matsskýrslu: „Að samanlögðu er það niðurstaða þessa mats að áhrif 
Hvammsvirkjunar verði óverulega neikvæð á ferðaþjónustu og útivist á athugunarsvæðinu öllu, 
samkvæmt skilgreiningum á vægiseinkunn áhrifa sem byggðar eru á leiðbeiningum 
Skipulagsstofnunar."

a.) Við gagnrýnum harðlega tengingu við brúarinnar við virkjunarframkvæmdirnar. Að brúa 
Þjórsá á að vera á áætlun sem almenn samgöngubót óháð virkjununni. Að tengja saman 
loforð um brú sem samgöngubót við Hvammsvirkjun er óeðileg og ósiðleg aðferð. Við 
viðhorfskönnun sem RRF gerði við frummatsskýrslu er klárlega verið að nota brúna til að 
skapa „jákvæðari" mynd af Hvammsvirkjun. Greinilegt er að viðmælendur létu „leiða" sig 
með hliðsjón af jákvæðum áhrifum fyrir samgöngur. Við teljum að hér hefur verið brotið á 
góðum og óháðum vinnubrögðum. Almennt skila brýr svo sannarlega jákvæð áhrif á 
samgöngur en að tengja þær við skilyrði um virkjunarframkvæmdir er ekki ásættanlegt. Við 
viljum benda á það að Hvítá var brúuð á milli Flúða og Reykholts einfaldlega vegna þess að 
sú brú var talin samgöngubót og algjörlega óháð virkjunum. Að tengja þessa brú yfir Þjórsá 
við Hvammsvirkjun er óeðileg aðferð í RFF könnunni og klárlega gert til að búa til jákvæðari 
úrkomu niðurstaðarinnar. Við krefjumst þess að sú könnun verður endurgerð án tengingar til 
brúarinnar.

https://hvammur.landsvirkjun.is/Media/lv-2017-072-hvammsvirkjun-matsskyrsla2017.pdf


b.) „Ekki er talið að áhnfin verði teljandi á þá ferðamenn sem eiga leið hjá, enda aðallega um 
gegnumaksturferðamanna að ræða...(...)." Hér langar okkur að benda einmitt á það að Í 
stefnumörkum sveitafélags er vera að reyna að snúa þessari „gegnumakstursþróun" við í 
það að fólk komi og dvali til lengra tíma á svæðinu og nýti sér þar með sú þjónustu sem 
heimamenn bjóða upp á. Þar með talið gisting, matur og afþreying. Göngurleiðir og reiðleiðir 
meðfram ósnortinni ánni hafa orðið vinsælli og vinsælli og enn er mikið eftir til að búa til enn 
fleiri tækifæri t.d. með lagningu gönguleiðar (og reiðvegar) meðfram árbakkanum frá 
Stöðufelli upp í Ásólfsstaðir (tengingu við Þjórsárdal). Í grennd við Þjórsárholt (heita 
vatnsból) væri hægt að hugsa sér áningarstað með heitum pottum við ána. Hér mætti 
skipuleggja yogaferðir, hugleiðsluferðir, heilsuferðir, ævintýraferði, fjölskylduferðir á fæti, á 
fjallahjóli, í báti og á hestbaki. Hér væri um framlenging af þeim vinsælum Þjórsárbökkum á 
Skeiðunum að ræða og frábær tenging á milli svæða. Mikið er þörf á nýju ferðamannasvæði í 
100 km radíus frá Reykjavík þar sem Gullni Hringurinn er löngu sprunginn. Hér eru ótal 
tækifæri fyrir heimamenn að nýta sér ána í alls konar afþreyingu sem stuðla að því að fá 
ferðamanninn til að stoppa.

c.) Atvinnuþróunnarfélagið Gjálp og Félagið Ungsól sem stofnuð voru af ungu fólki sem á rætur 
sínar í Skeiða-og Gnúpverjahreppi hafa lagt áherslu á það að meðlimir Gjálpar og Ungsólar 
telja að hægt væri að nýta ána í mun betri atvinnuuppbyggingu í ferðaþjónustu fyrir unga 
fólkið heldur en að virkja hana. Hagnaðurinn yrði margfalt hærri til sveitarfélags til lengra 
tíma með því að nota hana í uppbyggingu ferðaþjónustunnar á svæðinu heldur en að virkja 
hana. Við krefjumst að hlustað verður á rödd unga fólksins sem vill búa í sinni heimasveit og 
sér tækifæri þar.

d.) Á fundi með sveitastjórn Skeiða-og Gnúpverjahrepps var verkefnastjóri Landsvirkjunar 
spurður að því í hvað ætti að nota rafmagnið sem framleidd yrði í Hvammsvirkun. Svarið var: 
„Í stóriðju í Helguvík." Þessum áformum mótmælum við harðlega. Á síðustu mánuðum hefur 
komið fram mikil gagnrýni á mengun og starfshætti stóriðjunnar á Íslandi. Að lítið sveitafélag 
eins og Skeiða-og Gnúpverjahreppur eigi að láta sín tækifæri til atvinnuuppbyggingarinnar í 
ferðaþjónustu víkja fyrir mjög svo vafasama stóriðju í öðrum landshluta er með öllu 
óásættanleg.

2.) Áhrif á landslag og ásynd lands

Niðurstaða matsskýrslunnar: „Með því að skapa sem best heildarjafnvægi á milli útlits 
mannvirkja, landmótunar og náttúrulegs umhverfis er hægt að aðlaga virkjunarsvæðið að 
landslags- og ásýndareiginleikum svæðisins. Sökum umfangs eru áhrifin þó talin vera talsverð 
neikvæð innan þriggja landslagsheilda sem eru mjög nærri virkjun, þ.e. innan landslagsheildanna 
Þjórsá og bakkar hennar, Fossnes og Þjórsárhraun og Skarðsfjall. Innan þessara svæða verða 
bein áhrif á landslag og margir verða fyrir áhrifum vegna breytinga á ásýnd svæðisins. Áhrif á 
aðrar landslagsheildir innan athugunarsvæðis Hvammsvirkjunar verða óverulega neikvæð.."

Við erum sammála um að áhrifin verða talsvert neikvæð innan mikilvægra landslagsheilda fyrir 
ferðaþjónustuna. Okkur langar jafnframt benda á það að myndgögnin sem voru lögð til 
grundvalla í spurningarkönnunni við frummatskyrslunni voru blekkjandi og villandi. Langflestar 
myndir sýna fegraða stöðu varðandi reynslið og lágmarksreynslið í anni (10 m3) er bara 
skilmerkilega getið í fáum fyrir/eftir myndum.



Einnig kemur stór sauðfjárveikivarnargirðing sem mun vera meðfram bökkunum og Í kringum 
friðlýsta eyja hvergi fram í myndefnum. Þannig stór og fyrirferðamikil girðing hefur tvímælalaust 
áhrif á ásyndina landslags og takmarka þar að auki aðgengi að árbakkanum fyrir göngu- og 
hestahópa. Það er stór munur á því að ganga meðfram ósnortunni ánni og stórri girðingu! Í raun 
er þar með að eðileggja gildi árbakkanums fyrir gönguferðir og hestaferðir.

Að lokum viljum við benda á það að á síðustu 3-5 árum hefur gífurleg breyting átt sér stað 
varðandi viðhorf íbúa gagnvart neikvæðum áhrifum virkjanna. Teljum við að sú þróun mun halda 
áfram sérstaklega meðal yngri kynslóðinni. Við teljum þar með rétt að staldra við og kanna og 
rannsaka vel og betur alla þá þættir sem koma að neikvæðum áhrifum Hvammsvirkjunnar.

Með kv.

